
Annotatsiya. Mazkur maqolada O‘zbekiston Respublikasi va Buyuk Britaniya (Angliya) o‘rtasidagi ikki tomonlama
munosabatlarning shakllanishi, siyosiy aloqalarning tarixiy bosgqichlari, hamkorlik yo‘nalishlari, geosiyosiy
jarayonlar fonida ikki davlat o‘rtasidagi siyosiy aloqalarni yanada chuqurlashtirish, iqtisodiy munosabatlarning
shakllanishi, savdo va investitsiya aloqalari, madaniy sohadagi loyihalar va ikki davlat o‘rtasidagi madaniy
alogalarning rivojlanishi hamda ta’lim sohasidagi hamkorlikning hozirgi bosqichi va istigbollari mavjud
imkoniyatlar, istigbolli yo‘nalishlar, ikki mamlakat o‘rtasidagi aloqalarning rivojlanish tendensiyalari ilmiy tahlil
qgilinadi.

Kirish. Mamlakatimizning Buyuk Britaniya (Angliya) bilan hamkorligi o‘ta muhim
hisoblanib, xalqaro barqarorlik va xavfsizlikni ta’minlash vazifalari bilan bevosita bog‘liqdir.
Hamkorlik masalasida siyosiy, iqtisodiy, ilmiy — texnik, texnologik, madaniy — ma’rifiy va
gumanitar omillar asosiy o‘rin tutadi. Mamlakatimizning tashqi siyosati tobora ochiq,
pragmatik va faol tashqi siyosat olib borilayotgan va mintaqalar va butun dunyo miqyosida

integratsiyalashuv jarayonlari tobora chuqurlashib borayotgan bir sharoitda barqgarorlik va
xavfsizlikni ta'minlash masalalari bilan yanada mustahkamlanib bormoqda.

O‘zbekiston Respublikasi 1991-yilda mustagqillikka erishgach, tashqi siyosatining asosiy
yo‘nalishlaridan biri sifatida rivojlangan G‘arb davlatlari bilan siyosiy, iqtisodiy va madaniy
alogalarni o‘rnatishni maqsad qildi. Ushbu yo‘nalishda Buyuk Britaniya bilan o‘zaro
munosabatlar o‘rnatildi.1992-yil 18-fevralda O‘zbekiston va Buyuk Britaniya o‘rtasida
diplomatik munosabatlar o‘rnatildi.[2; 115-b].

O‘zbekistonning jahon iqtisodiy tizimiga integratsiyalashish yo‘lida bir qator rivojlangan
davlatlar, jumladan Buyuk Britaniya (Angliya) bilan o‘zaro manfaatli iqtisodiy hamkorlik yo‘lga
qo'‘yildi. Buyuk Britaniya - Yevropa va global miqyosda yetakchi iqtisodiyotlardan biri sifatida
0O‘zbekiston uchun muhim savdo-igtisodiy sherik hisoblanadi. O‘zaro alogalar nafagat savdo,
balki investitsiya, moliya, energetika, qishloq xojaligi va innovatsiya sohalarini ham qamrab
olgan.

Bugungi globallashuv davrida madaniy diplomatiya davlatlararo munosabatlarning
ajralmas gismiga aylanmoqda. Buyuk Britaniya bilan diplomatik alogalar doirasida O‘zbekiston
madaniyat sohasidagi hamkorlikka ham alohida e’tibor qaratdi. Har ikki xalgning boy tarixiy
merosi, moddiy va ma’naviy merosga bo‘lgan hurmati madaniy alogalarni chuqurlashtirish
uchun mustahkam poydevor bo‘lib xizmat qilmoqda.

O‘zbekiston rivojlangan davlatlar bilan ta’lim sohasidagi aloqalarni yo‘lga qo‘yish va
milliy ta’lim tizimini jahon standartlariga moslashtirishga katta e’tibor bera boshladik. Ta'lim
sohasidagi aloqalar ozaro madaniy almashinuv, kadrlar tayyorlash va ilm-fan taraqqiyoti
uchun muhim poydevor bo‘lib xizmat gilmogda. Bugungi kunda bu munosabatlar keng ko‘lamli
xalqaro hamkorlik doirasida izchil rivojlanmoqda.

Tadqiqot metodologiyasi. Mazkur maqolada O‘zbekistonning Buyuk Britaniya davlati
bilan diplomatik, siyosiy — iqtisodiy, madaniy, san’at, ta'lim tibbiyot sohalaridagi hamkorlik
alogalari tadqiqot ishlaridan foydalangan holda yoritildi. Jumladan, maqolani tayyorlash
jarayonida mavzuga oid adabiyotlar, ommaviy axborot vositalari va internet materiallari,
statistik tahlil kabi mavjud ma’lumotlardan xolisona foydalanib, mavzuning dolzarbligi ochib
berishga harakat qilindi.

Natijalar va muhokama. O‘zbekiston mustaqilligini tan olgan birinchi Yevropa
davlatlaridan biri — Buyuk Britaniya hisoblanadi. Diplomatik alogalarning yo‘lga qo‘yilishi ikki
davlat o‘rtasidagi o‘zaro hurmatga asoslangan siyosiy munosabatlarning poydevorini yaratdi.
XX asr 90-yillarida asosan siyosiy maslahatlashuvlar, elchixonalar faoliyati va BMT
hamda boshga xalgaro tashkilotlar doirasida o‘zaro muloqot asosida munosabatlar
shakllandi. [3;285-b].

2018-2022-yillar davomida O‘zbekiston tashqi ishlar vaziri va Britaniya tashqi ishlar
kotiblari o‘rtasida bir necha bor siyosiy maslahatlashuvlar, jumladan, 2021-yil Londonda
“O‘zbekiston va Buyuk Britaniya o‘rtasidagi strategik muloqot” doirasida muhim siyosiy va
igtisodiy muloqotlar, shu bilan birga O‘zbekistonda olib borilayotgan “Yangi O‘zbekiston”
islohotlarini, xususan, inson huquqlari, sud — huqugq islohotlari, so‘z erkinligi va gender tenglik
borasidagi sa’y-harakatlarini Buyuk Britaniya qo‘llab-quvvatlamoqda. [4;456].

Ikkala davlat BMT, Jahon banki, Xalqaro valyuta jamg‘armasi, va boshqa ko‘plab xalgaro
tashkilotlar doirasida, hamda BMT doirasida, terrorizmga qarshi kurash, iqlim o‘zgarishi,
barqgaror rivojlanish maqsadlari (SDGs) borasida, YeXHT doirasida esa O‘zbekistonda

demokratik islohotlar, saylov tizimining oshkoraligi, sud mustaqilligi kabi yo‘nalishlarda
Britaniya tomonidan texnik va maslahat yordami ko‘rsatish bilan birga Buyuk Britaniya
Markaziy Osiyodagi xavfsizlik, aynigsa Afg‘oniston bilan bog‘liq muammolar, ekstremizm va
narkotik moddalar savdosiga qarshi kurashda O‘zbekiston bilan yaqin hamkorlik qilmoqda.
2021-yil Afg‘onistondagi siyosiy vaziyat o‘zgargach, O‘zbekistonning tranzit va diplomatik
vositachi sifatida tutgan o‘rni Britaniya siyosatchilari tomonidan yuqori baholandi.

O‘zbekiston va Buyuk Britaniya o‘rtasidagi iqtisodiy aloqalar diplomatik munosabatlar
o‘rnatilgan dastlabki kunlardan boshlangan. 1994-yilda “Savdo va iqtisodiy hamkorlik
to‘grisida hukumatlararo bitim” imzolandi. Bu ikki davlat o‘rtasidagi iqtisodiy aloqalarni
mustahkamlashda muhim rol o‘ynadi. [5; 32-b].

O‘zbekistonning Buyuk Britaniya bilan tovar aylanmasi so‘nggi yillarda sezilarli o‘sdi.
2021-yilda O‘zbekiston Buyuk Britaniyaning GSP Enhanced Framework tizimiga qo‘shildi. Bu
tizim Paxta va to‘qimachilik mahsulotlari, Qishloq xojaligi mahsulotlari, Kimyo mahsulotlari,
Sanoat uskunalari, Dori-darmon va tibbiyot uskunalari, Avtomobillar va ehtiyot gismlar kabi
eksport qgilinadigan mahsulotlar uchun bojxona imtiyozlarini taqdim etdi. [6; 989-b].

2023-yilda ikki tomonlama savdo hajmi 350 million AQSH dollaridan oshgan bo'lib, bu
ko‘rsatkich yildan-yilga o‘sib bormoqda. Buyuk Britaniya O‘zbekistonda faoliyat yuritayotgan
yirik xorijiy investorlar qatoriga kiradi. Britaniyaning “British American Tobacco”,
“Rothschild & Co”, “AMEC Foster Wheeler” kabi kompaniyalari energetika, moliya va sanoat
sohalarida sarmoya kiritgan.

Bundan tashqari, Buyuk Britaniya Yashil energetika (quyosh va shamol energiyasi),
Farmatsevtika sanoati, Bank-moliya tizimi (kapital bozorini modernizatsiyalash) bilan
birgalikda quyidagi sohalarda ham sarmoya loyihalari amalga oshirilmoqda. Uzbek-British
Trade and Investment Council (UBTIC) ikki tomonlama iqtisodiy alogalarni muvofiglashtirish
va yangi loyihalarni ilgari surishdagi muhim platforma hisoblanadi. [7; 19-b.].

O‘zbekistonda Britaniya universitetlari filiallarining faoliyati (xususan, WIUT -
Westminster International University in Tashkent) nafaqat ta’lim, balki innovatsion iqtisodiyot,
ragamli texnologiyalar va startaplar rivoji uchun ham zamin yaratmoqda. Shuningdek, British
Council orqali ingliz tili va kasbiy tayyorgarlik dasturlari orqali iqtisodiy sohadagi malakali
kadrlar yetishtirishga hissa qo‘shilmoqda.

“Yangi O‘zbekiston” strategiyasi doirasida hukumat ochiq iqtisodiyotga o'tish,
investorlar uchun qulay muhit yaratish, byurokratiyani yo‘qotish kabi chora — tadbirlarni
amalga oshirmoqda. Buyuk Britaniya bu islohotlarni qo‘llab-quvvatlab, Ragamli igtisodiyot,
“Yashil” energetika va ekologik innovatsiyalar, Barqaror qishloq xo‘jaligi va suv resurslarini
boshqgarish, Startaplar va texnoparklar rivoji kabi yo‘nalishlarda hamkorlikni
chuqurlashtirishni rejalashtirmoqda. [8;257-b.].

1992-yildan madaniy sohalarda ham hamkorlik rivojlana boshladi. 1996-yildan ingliz
tili va madaniyatini targ'ib qilish bilan bir qatorda, O‘zbekiston madaniyatini Britaniya
jamoatchiligiga tanitish magsadida Toshkentda British Council ofisining ochildi.

Ikki davlat o‘rtasida madaniy almashinuvlar doirasida san’at va teatr sohasidagi
hamkorliklar alohida o‘rin tutadi:

-O‘zbek milliy teatr san’ati Britaniyada ko‘plab sahna ko‘rinishlari bilan namoyon

bo‘lgan.

-2019-yilda Londonda O‘zbekiston madaniyati haftaligi doirasida teatr chiqishlari,

ragslar, milliy kuylar va liboslar taqdim etildi.

-Britaniyalik aktyor va rejissyorlar O‘zbekistonga tashrif buyurib, seminar-treninglar

o‘tkazgan.

O‘zbekistonning boy arxeologik, tarixiy va badiiy merosi Britaniya ilmiy va madaniy
doiralari e’tiborini tortmoqda va bu hamkorliklar quyidagi sohalarni mustahkamlamoqda:

— British Museum va O‘zbekiston Tarix muzeyi o‘rtasida ilmiy — tadqiqot va ko‘rgazma
loyihalari amalga oshirildi;

— 2022-yilda Buyuk Britaniyaning “The Art Newspaper” nashri Samarqand va
Buxoroning madaniy merosi haqida maxsus tahliliy maqola chop etdj;

— O‘zbekistonning qadimiy yodgorliklarini saqlash va restavratsiya qilishda Britaniyalik
mutaxassislar ishtirok etmoqda;

— Ozbekiston yozuvchilari va adabiyotshunoslari Buyuk Britaniyada o‘tkazilayotgan
xalgaro adabiy forumlarda gatnashmoqda;

— O‘zbek yozuvchilari asarlari ingliz tiliga tarjima qilinmoqda;

— Britaniya nashriyotlari bilan hamkorlikda tarjima loyihalari amalga oshirilmoqda;

— British Council tomonidan O‘zbekistonda ingliz tilidagi adabiy tanlovlar, yozgi
maktablar va she’riyat kechalari tashkil etilmoqda.

— O‘zbekiston va Buyuk Britaniya o‘rtasidagi madaniy hamkorlik siyosiy diplomatiyaning
ham muhim qo‘shimchasi hisoblanadi;

— Xalqaro festivallar, film namoyishlari, fotoko‘rgazmalar ikki xalq o‘rtasida o‘zaro
anglashuv va ishonchni mustahkamlashga xizmat qilmoqda.[10;19-b.].

2021-yildan buyon “Cultural Heritage Weeks”, “Uzbek Art in London” kabi madaniy
tadbirlar ikki davlat diplomatik alogalarini “yumshoq kuch” (soft power) tamoyili asosida
mustahkamlashda qo‘llanilmoqda.

Kelgusi yillarda O‘zbekiston va Buyuk Britaniya o‘rtasidagi madaniy hamkorlik quyidagi
yo‘nalishlarda kengayishi kutilmoqda:

-Raqamli san’at va multimediali ko‘rgazmalar tashkil etish;

-O‘zbekistonning madaniy brendi sifatida milliy kinolarni xalqaro festivallarda targ‘ib
qilish;

-Madaniy turizm asosida qo‘shma loyihalar yaratish;

-Talabalar va san’atshunoslar uchun amaliyot va almashinuv dasturlarini yo‘lga
qo‘yish.[11].

O‘zbekiston va Buyuk Britaniya o‘rtasidagi ta’limiy alogalar 1990-yillarning boshidan
boshlab shakllana boshlagan. 1996-yilda Toshkentda British Council vakolatxonasi ochilishi bu
borada muhim burilish nuqtasi bo‘ldi. British Council ta’lim va madaniyat sohasida ikki
tomonlama loyihalarni amalga oshirish, ingliz tilini o‘qitish va yoshlar uchun imkoniyatlar
yaratishga xizmat qilmoqda. [9; 25-b.].

Ta'lim sohasidagi eng yirik hamkorlik loyihasi — bu Westminster xalgaro universiteti
(WIUT) bo'lib, u 2002-yilda Toshkentda tashkil etilgan. Ushbu universitet Buyuk Britaniya
ta’lim dasturlarini O‘zbekistonda amalga oshiruvchi yetakchi oliy ta’lim muassasasidir. WIUT
quyidagi xususiyatlarga ega:

-Britaniya akademik standartlari asosida o‘quv dasturlari;
-Xalqaro professor-o‘qituvchilar;

16



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

-Bitiruvchilarga Britaniya diplomi beriladi.

Bundan tashqari, O‘zbekistonda boshqa Britaniya universitetlari bilan hamkorlikda

ochilgan filiallar va qo‘shma dasturlar soni ortib bormoqda. Jumladan:
-London Metropolitan University bilan hamkorlikdagi dasturlar;
-Cambridge Assessment orqali IELTS, A-Level kabi xalgaro imtihon markazlari. [13].

Buyuk Britaniya hukumati tomonidan moliyalashtiriladigan Chevening stipendiyasi har
yili O‘zbekiston yoshlari uchun magistratura bosqichida Buyuk Britaniyada o‘qish imkonini
yaratadi. Bu dastur:

-Yetakchilik salohiyatiga ega yosh mutaxassislar uchun mo‘ljallangan;
-O‘zbekistondagi davlat xizmatchilari, tadqiqotchilar va mutaxassislar uchun katta
imkoniyatlar beradi.

Shuningdek, Erasmus+, Newton-Al-Farabi hamkorlik dasturlari, turli konferensiyalar,
yozgi maktablar va o‘qituvchilar malakasini oshirish kurslari orqali ikki davlat ta’lim tizimlari
o‘zaro tajriba almashmoqda.British Council tomonidan amalga oshirilayotgan loyihalar ingliz
tilini o‘qitish sifatini oshirishga xizmat qilmoqda:

-O‘gituvchilarni tayyorlash va gayta tayyorlash;

-Onlayn ta’lim resurslari va mobil ilovalar;

-“English for Education Systems” va “Teaching for Success” kabi xalgaro
dasturlar. [8; 258-b.].

O‘zbekiston maktablari va kollejlarida ingliz tili faniga alohida e’tibor qaratilayotgani
Britaniya bilan hamkorlikni kengaytirishga xizmat qilmoqda.

2022-2024-yillarda O‘zbekiston hukumati tomonidan “Ta’lim sifatini oshirish” bo‘yicha
e’lon qilingan milliy dasturlar doirasida Britaniya bilan hamkorlik quyidagi yo‘nalishlarda
kuchaymoqda:

-STEM fanlarini (matematika, informatika, biologiya) ingliz tilida o‘qitish;
-Onlayn ta’lim platformalarini joriy qilish;

-Birgalikda ilmiy tadqiqotlar olib borish;

-Qo‘shma doktorantura va aspirantura dasturlari yaratish.

Shuningdek, O‘zbekistonning xalqaro universitetlar reytingiga kirish strategiyasi
doirasida Buyuk Britaniya bilan hamkorlik asosida ilmiy maqolalar, konferensiyalar va loyiha
grantlari soni ortmoqda. [16].

Xulosa. O‘zbekiston va Buyuk Britaniya o‘rtasidagi munosabatlar 30 yildan ortiq davr
mobaynida o‘zaro hurmat, manfaatdorlik va tenglik asosida shakllanib, ko‘plab sohalarda ijobiy
rivojlanmoqda. Aynigsa, ta’lim, igtisodiyot, madaniyat va siyosat sohalaridagi hamkorlik ikki
davlat o‘rtasidagi aloqalarning chuqurlashishiga xizmat qilmoqda. Kelgusida bu
munosabatlarni yanada rivojlantirish uchun raqamli diplomatiya, yashil texnologiyalar va
yoshlar siyosati yo‘nalishlari ustuvor ahamiyat kasb etadi.

0zbekiston va Buyuk Britaniya o‘rtasidagi siyosiy munosabatlar mustahkam diplomatik
aloqalar, xalgaro tashkilotlarda hamkorlik va global xavfsizlik bo‘yicha hamfikrlikni
rivojlantirmoqda. Iqtisodiy sohada esa boj imtiyozlari, savdo-sarmoya hamkorliklari, ta’lim va
innovatsiya sohalari takomillashuviga hissa qo‘shmoqda. Ta'lim sohasida WIUT, Chevening,
British Council kabi ta’lim platformalari orqali minglab o‘zbekistonlik yoshlar zamonaviy
bilimlarga ega bo‘lish imkonini qo‘lga kiritmoqda. Madaniy hamkorlik nafagat san’at va
madaniyatni boyitish, balki alogalarni yangi bosqichga ko‘tarishga hissa qo‘shmoqda.

